कुरुक्षेत्र विश्वविद्यालय, कुरुक्षेत्र के युवा एवं सांस्कृतिक कार्यक्रम विभाग द्वारा आयोजित चार दिवसीय राज्य स्तरीय रत्नावली महोत्सव में राजकीय महाविद्यालय नारायणगढ़ के विद्यार्थियों ने अपनी अद्भुत प्रतिभा का प्रदर्शन किया। महाविद्यालय के प्राचार्य डॉ.रोहित कुमार के मार्गदर्शन तथा कल्चरल एक्टिविटीज कमेटी से प्रो.पिंकी बाला और डॉ.देवेन्द्र कुमार के कुशल नेतृत्व में विद्यार्थियों ने अपनी मनमोहक प्रस्तुतियों से कुरुक्षेत्र विश्वविद्यालय के मंचों पर अलग ही रंग जमा दिए । 
हरियाणवी संस्कृति, व राज्य की समृद्ध परंपरा को प्रदर्शित करने वाले इस महोत्सव में राजकीय महाविद्यालय नारायणगढ़ के विद्यार्थियों ने शानदार सफलता हासिल की।
प्रतियोगिता में जहाँ महाविद्यालय के विद्यार्थियों ने हरियाणवी ऑर्केस्ट्रा,हरियाणवी लोक इंस्ट्रुमेंटल सोलो प्रतियोगिता में द्वितीय स्थान प्राप्त किया, वहीं हरियाणवी व्यंजन, हरियाणवी ग्रुप सॉंग व हरियाणवी क्विज प्रतियोगिता में नितिन ने तृतीय स्थान प्राप्त कर महाविद्यालय का नाम रोशन किया। 
इस उपलब्धि पर प्राचार्य डॉ. रोहित कुमार ने विद्यार्थियों को बधाई व उत्साहवर्धन करते हुए कहा कि इस तरह के कार्यक्रम विद्यार्थी जीवन में उनके आत्मविश्वास और प्रतिभा को निखारने का काम करते हैं। उन्होंने कहा कि विद्यार्थियों की लगन और उनका मार्गदर्शन करने वाले महाविद्यालय के प्राध्यापकों की कर्तव्यनिष्ठा ही इस तरह से कार्यकर्मों में सफलता का मुख्य आधार होती है। उन्होंने प्रो.पिंकी बाला, डॉ.देवेन्द्र कुमार और विद्यार्थियों के माता-पिता को भी इस उपलब्धि के लिए बधाई दी, जिनकी प्रेरणा और सहयोग से विद्यार्थियों ने उत्कृष्ट प्रदर्शन किया। कल्चरल समिति की कंटीजेंट इंचार्ज प्रोफेसर पिंकी बाला ने बताया कि कार्यक्रम को सफल बनाने में डा. देवेंद्र कुमार (म्यूजिक विभाग) ,डॉ. राहुल कुमार ,डॉ. सोनू, प्रो.प्रवीन(पोलिटिकल साइंस), प्रो.निशा, प्रो.आशिमा ठाकुर एवं समस्त स्टाफ सदस्यों ने अपना सहयोग दिया।

